
	 ESGB/La Passerelle nyí gbɛta axɔlú mɔ̀do-
ná máɖó alɔ̀ d’émɛ̀ Benɛ́to tɔn ɖé bo tò azɔ̌n wa sɔ́n 
oxwè 1997 nádó glɔ̌n acɛ̀ yɔ̀kpɔ́ lɛ tɔn titewungbe 
ovínyɔnu ɖě to awuvɛ́ ɖaxó mɛ̀ lɛ̌ nádó gɔ̀ yě ɖó 
hɛ́nnu mɛ̀, togun yetɔn mɛ̀ wexɔmɛ̀ kavi azɔ̌nmɛ̀. 
KINDERRECHTE AFRIKA e.V. nyí gbɛta Jánmato 
tɔn e nɔ́ gɔ-alɔ̀ ná ESGB sɔ́n oxwè 2011 kpó akwɛ́ 
ati nuywɛ́ kpó. Sɔ́n oxwè ko ɖye (1997), é to kɔnɖok-
pɔ́ mɛ̀ kpó alɔ̀gɔtɔ́ mɛyugbéjí tɔn lɛ̌ kpó bó nɔ́ bayi 
nuyiwa ɖélɛ kpladó yɔkpó ɖě to awuvɛ́ ɖaxó mɛ̀ lɛ̌ 
sín acɛ̀ ɖedoxyá, awadacɔ́n acɛ̀ lɔlɛ jí kavi acɛ̀ lɔ́lɛ 
yizán.

	 Azɔ̌n ogbɛta awe lɛ̌ tɔn nyí alɔgɔ̌ titewungbe 
ná yɔkpɔ̌ lɛ sín acɛ giglɔ́n nídó nɔ̀ lilɛn ɖaxó hɛ́n-
nu, togun, axɔluxwé, tògán, sisɛngùn, gbɛta manyí 

axɔlú tɔn lɛ̌ kpó oxólaxwé lɛ kpó.

	 To Benɛto mɛ̀, alɔwiwlé to axɔlunukɔn ma 
nɔ su. E ma yá ná ye ní ɖó nyɔ́ acɛ̀ yɔkpɔ̌ lɛ tɔn to 
sunnù kpó nyɔnù kpó kiklán hwenu, énɛ́ ma ɖikě ná 
yɔkpɔ́ lɛ ní hwɛ́n bo vò to hɛ́nnu hwihwɛ́nɔ̀ ɖé mɛ̀. 
Adán susu nɔ gbo yě. Otɔ́ kpó onɔ̀ kpó lɛ́ má nɔ nyɔ́ 
azɔ̌n yetɔn lɛ̌ kplado yɔkpɔ́ yetɔn lɛ̌. To kiklán otɔ́ 
kpó onɔ kpó tɔn godo, ɖokpó yetɔn wɛ nɔ hɛ̀n oví lɛ, 
má ka nɔ́ kpenukún dó hudó yetɔn tayíɖì dɔndogo 
kpó kplɔ́n yetɔn lɛ̌ kpó, kɔndokpɔ ɖé ma sɔ́ nɔ tîn 
kpó ajitɔ́ kavi ajinɔ̀ kpó ba.

	 Enɛ́godo, mɛsusu to axɔluzɔ̌nwatɔ́ kpó ogbɛ 
ma nyí axɔlú tɔn lɛ̌ kpó mɛ̀ bo ma mɔdo na osɛ́nwe-
ma ɖê kunkplá acɛ̀ yɔkpɔ lɛ tɔn tò Benɛto mɛ̀ bɔ 

Xóɖɔjɛnukɔn

otogán yigbè ná to awewesun oxwè 2015 ; enɛwutu 
wɛ̀ ye ɖoná lá.

	 Axoluxwé dokɔ̀tɔn lɛ̌ má ko mɔdò ná osɛ́n lɔ́ 
ganjí. 

Azɔnwatɔ́ ogbeta kpaa lɛ̌ tɔn ɖó jlo boná gɔ́-alɔ̀ ná 
yɔkpɔ́ ɖě tò awuvɛ́ mɛ̀ lɛ̌, amɔ̌ nuywɛ́ titewungbe 
ɖelɛ́, nunyɔ́wa kpó azɔ́wanú ɖélɛ kpó hwè dó yê.
Enɛ̀wutu wɛ̀ ye ɖoná zěgulɔ̀ ná ogbèmimá ESGB/La 
Passerelle tɔn to kɔnɖokpɔ́ mɛ̀ xɛ́ KiRA kpó mitɔxwé 
ɖě nɔ kpenukún nukɔnyiyixó gò to Janmàto mɛ̀ ná 
nuyiwa ɖě kunkplá mɛjitɔ́ lɛ sín azɔ̌n kpladó oví 
yetɔn lɛ̌ sín nukɔnyiyi kpó ninɔmɛ̀ awadacɔ́n oví ɖě 
to awuvɛ́ hɛ́nnu kiklán tɔn mɛ̀ lɛ̌ to tolà Wémɛ̀ tɔn mɛ̀.

	 Awadacɔ́n yɔkpó lɛ sín acɛ̀ wɛ nyí ye ní kplɔ́n 
hɛ́nnu kpó togun lɛ̌ kpó kpladó osɛ́n e ná zɔ́n bɔ yé 
ná sí oví sín acɛ̀ lɛ̌ bo ná wazɔ̌n ɖě jɛ̀xɛ́ nukɔnyiyi 
yɔkpɔ́ lɛ tɔn to hwuihwɛ́ mɛ̀. Ewa kpo ɖɔ, acɛ̀ yɔk-
pɔ lɛ tɔn sisí gbɛ́ ɖó xó to Benɛto mɛ̀. Ye ko wazɔ̌n 
tawun nádo glɔ̌n maɖoganɖenɔ̀ lɛ̌ sín acɛ̀.
Wema exe nyí bɛkplí osɛ́n lɛ tɔn nadó kplɔnnu to-
gun lɛ̌ ɖó yɔkpɔ́ lɛ sín acɛ jí.

	 Jló ce wɛ̀ nyí ɖɔ̀ ní gbakpé gbɔ̀n togun lɛ̌ 
mɛ̀ ná lilɛn awadacɔ́n yɔkpɔ́ lɛ tɔn ní nyí nugbo to 
Benɛto mɛ̀.  

Mɛmɛnyɔnu Roubatou ALLASSANE ALI  
Nukɔntɔ́ xè tîn ná hɛ́nnuxo lɛ to Wemɛ̀ kpǒ 

Anago cɛmɛ kpó.

	 Wema exe nyí bɛkplí kpó kpɔndego kpó nadó 
gɔ-alɔ̀ ná nukɔnyiyi osɛ́n ɖě kunkpla azɔ̌n mɛjitɔ́ lɛ tɔn 
kpó awadacɔn yɔkpɔ lɛ jí tɔn kpó zizan. E tayíɖì alyannú 
titewungbe ɖé ná azɔ̌nwatɔ́ dɛkpekpe ná nukplɔnto ɖó 
awadacɔ́n oví sín acɛ lɛ̌ jí. ESGB kpó gbɛ etɔn lɛ̌ kpó wɛ̀ 
bayi wema lɔ́ kpó alɔgɔ́ KiR tɔn kpó. 

Otan klewún wema lɔ tɔn
	 To Benɛto mɛ̀, hɛ́nnuwegbó lɛ má to gbesisɔmɛ. 
Ye mɔ̀ ɖɔ̀ sunnu kpó nyɔnu kpó susu má nɔ́ wle-alɔ̀ to 
axɔluxwé hwɛkpó nɔ̀ jɛ kpɔ́ bo ma sɔ nɔ ɖɔ to axɔluxwé 
ɖɔ̀ é mi jìví. To hɛ́nnu klewún awǒ jí, ɖokpó wɛ nɔ wlé-alɔ 
to osɛ́nlɔjí, mɛ̀ ɖě kpo lɛ̌ nɔ̀ jɛkpɔ́ akpla, enɛ nyí awu-
vɛ́ nadó tindo akɔnta alɔwiwle tɔn. E nyí doxya osɛ́n ma  
nywɛ̀ tɔn kpó jró nadó nɔ lá ná azɔ̌n ɖě d’emɛ lɛ̌. Wunvi 
osɛ́n tɔn kunkplá acɛ̀ oví tɔn lɛ̌ kpó azɔ̌n mɛjitɔ́ tɔn lɛ̌ kpó 
kpladó oví lɔ́ lɛ.

	 Nuyiwa klewún osɛ́n kpó hwɛ̀ylɔ́tɛ̀n ESGB La 
Passerelle tɔn ɖé doxya ɖɔ̀ hɛ́nnu nayi cyɛnɛ̀ to awǒ jí tîn 
tò adɔn mɛ̀. Mɛjitɔ́ lɛ nɔ dɔn nú bo nɔ́ daxwa tò yɔkpɔ lɛ 
nukunmɛ̀. Ní é wugan yɔkpɔ́ lɛ, ye nɔ súhɔn ɖó ta ma ná 

dó sè, kavi bo nɔ jɛgbé. Ní tukla lɔ́ xugan, mɛjitɔ́ lɛ nɔ klán 
má lɛn yɔkpɔ lɛ sín hudó kpɔ́n. Kiklán mɛjitɔ́ lɛ tɔn nɔ́ nyí 
akpa bo nɔ̀ jɛ̀ ovi lɛ go kpladó yozo mɛjitɔ́ tɔn kavi hudó 
nuzizán tɔn. 

	 Ovi ɖě tò awuvɛ́ mɛjitɔ́ lɛ sín kiklán tɔn mɛ̀ to 
susu. Ye nɔ̀ to obú jí kavi bo sɔ nɔ dohwɛ̀ yeɖe.

	 Ye ɖó hudó hwihwɛ́ tɔn kavi bo ná nyɔ́ ɖê é na yi 
gbɔn : mɛ́nu de wɛ̀ ye ná nɔ̀ ? Hwetɛ́nu ye ná mɔ̀ mɛjitɔ́ lɛ 
? Mɛ́nu wɛ̀ ná tunxwé ? Be hɛ̌nnu na gbà wɛ ya? Xokan-
byɔ́ ma ɖó gblɔndó enɛ̀lɛ̌ nɔ́ nyí adòhunú bɔ mɛjitɔ́ lɛ ma 
nɔ̀ mɔ gbawu, ɖó yewu lɔsu lɛ ko nɔ́ to lɛnkpɔ́n yetɔn 
lɛ̌ mɛ̀. Yɔkpɔ lɛ nɔ lɛ́zun gunukúnɖyɔtɔ́ kavi bo nɔ̀ sú. 
Azɔ̌nwiwa yetɔn nɔ̀ ɖekankpò to wexɔmɛ̀, ɖelɛ́ nɔ to bu jí 
to amlɔ̀n mɛ̀, ɖevo lɛ̌ nɔ tunxwé bo nɔ yi alixojí kavi axi lɛ̌ 
mɛ̀…

	 To nuyiwa e ESGB La Passerelle bayi wayi ɖélɛ 
hwenu to xojlamɔ lɛ̌ jí, mɛjitɔ́ susu nɔ tɛ̀kàn dónɔ ze oxó 
yetɔn lɛ̌ dó agùn.

BIBƐMƐ

	 Oví lɛ hihɛ̀n, asú ní gbɛ́ azɔ̌nwiwa ná asì, avùn 
kpó awugblémɛ̀ kpó lɛ nɔ́ jɛ̀ hwɛ̀-hwɛ̀. Oxó ɖê ye kan-
byɔ́ lɛ kpó ɖedoxya tawùn ɖɔ̀ mɛjitɔ́ lɛ má mɔdoná awuvɛ́ 
ɖě kunkplá vitɔ́/vinɔ̀ nyínyí bo nɔ gbɛkɔ̀ azɔ̌n yetɔn go 
kpladó yɔkpɔ lɛ. 

	 Hɛ́nnu sín walɔ lɛ̌ mɛ̀ wɛ̀ ye nɔ kpɔ́n dónɔ ɖɔ asu 
kpó asì kpó gbigbɛ xó. Ye nɔ dovɔ́ ná okpɔ́ninɔ mɛjitɔ́ lɛ 
tɔn nádo kpenukún oví go. Mɔjanwɛ̀ ovínɔ lɛ̌ nɔ tɔ́n sɔ́n 
hɛ́nnu mɛ̀ má ɖó kɔndokpɔ́ ɖé kpó oví yetɔn lɛ̌ kpó ; ní 
ovítɔ́ lɔ́ wɛ tɔ́n, ovinɔ lɔ́ ɖokpo akan wɛ̀ nɔ̀ kpankɔ́n ovig-
ban lɔ́lɛ. Ovítɔ́ nɔ gbɛ́kɔ̀ nulɛkpó go kpete.

	 Walɔ enɛ́ fɔ́n bo to nú hɛngble, enɛwutu wɛ̀ 
ESGB La Passerelle kpó ogbɛ etɔn lɛ̌ kpó mɔ̀ ɖɔ̀ é jɛ ɖɔ̀ 
ye ní lá osɛ́n lɔ́ lɛ. Osɛ́n ɖě kunkplá gbɛtɔ́ lɛ kpó hɛ́nnu lɛ̌ 
kpó kpóɖɔ̀ osɛ́n ɖě kunkplá oví sín acɛ lɛ̌ kpó ná gblɔndó 
oxó enɛlɛ̌ tɔn bɔ gɔná osɛ́n ɖevo lɛ̌, é sasɛ́n dó agɔ̀jɛdó 
osɛ́n lɔlɛ.

	 Ná wema exè nído nyɔ́xya, ogbɛta ɖě wazɔn lɔ́ 
ma yí alɛnuwema acɛ̀ yɔkpɔ́ lɛ tɔn (CDE) ɖó bayi dandan, 
ɖó osɛ́nwema Benɛto tɔn ko ɖɔxó d’ego.

Bɛkplí : Nu ɖê osɛ́n ɖɔ

	 Hwenu è sunnu kpó nyɔnu kpó nyiwán ná yeɖe 
bo jró ná nɔ̀ kpɔ̌, ye síngan yì d’alɔ wema ɖélɛ mɛ̀ to tola-
vigán kavi tohɔ́njiǵn ɖě kpacɛ̀ ná kɔ e mɛ̀ ye te de. Enɛ́wɛ 
nyí alɔwiwle mɛkpaa tɔn. Alɔwiwlɛ enɛ́ ná yě jrɔjɛ ɖɔ̀ ye ní 
sí yeɖe. Ye ma ɖoná blu yede. Ye ɖoná nɔ̀ kpɔ̌ dó kplɔ́n 
oví lɛ. Ɖokpoɖokpó yetɔn ɖoná ɖè akwɛ́ tɔn ɖó gblɔ̌n dó 
hudó yɔkpɔ́ lɛ tɔn. Ní mɛɖe to asú kpó asì kpó mɛ̀ bo gbɛ́ 
ɖɔ é mí ma ná zankwɛ́ ɖó hudo hɛ́nnu lɔ́ tɔn mɛ̀, mɛɖě 
kpankɔ́n singan yì hwɛɖɔtɔ́gán de nádó yí wema é ná 
hɛ̀n mɛ̀ awetɔ́ gɔ̀wá azɔ̌n etɔn lɛ̌ nukɔn kpladó akwɛzi-
zán.

	 Alɔwlesì lɛ̌ ɖóná nɔ kpɔ̌ bo dín adɔ́tɛ̀n yetɔn. Ní 
ogbè yetɔn ma ka nɔ kpɔ̌, asú lɔ́ wɛ ná dín oxwé ɖě gbè 
hɛ́nnu lɔ́ ná nɔ. Amɔ̌, ní nyɔ́nù lɔ́ mɔ̀ ɖɔ̀ fí lɔ́ má na jiɖiɖe 
to ayijayi dali ná ewɔ kpó oví yetɔn lɛ̌ kpó, ohwɛɖɔtɛ̀n 
sigan nɛ́ ɛ̀n acɛ̀ nádó nɔ̀ oxwé ɖě jró e gbè.

	 Asú kaví asì sigan wa’zɔn ɖě jro è. 

Xota tíntán : 
Alɔwiwlɛ sín awuwiwlé lɛ

	 To Benɛto mɛ̀, akɔjijɛ alɔkpa awè wɛ nɔ sɔ́ awu xyá : 
alɔ̀wiwlé axɔluxwè tɔn kpó kpɔjijɛ kpaa ɖě ma xodo osɛ́n kpó. 
Kpɔjijɛ kpaa lɔ́ wɛ su to Benɛto mɛ̀.

	 Alɔwiwlé hɛ́nnumɛ̀ tɔn lɔsú sɔ́ su to walɔ lɛ̌ mɛ̀. Yè ma 
ka nywɛ ɖì alɔwiwle ́osɛ́nlɔjí tɔn. Enɛwutu e ma ná mɛ̀ jrɔjɛ ɖé 
bo ma ka sɔ́ ná ahunkúkú hɛ́nnumɛ̀ ɖekpekpe. Ní okudán gbò 
asù kaví asì, ovihihɛn kpó oguɖuɖu kpó nɔ̀ nyí hwɛgbe, mɛ̀ ɖě 
kpo to gbɛ ma nɔ ɖó acɛ̀ nadó ɖugu
. 
	 Osɛ́n ka ɖɔ̀ ye ní yí nuniná klewún ɖé ɖó ná agbàn ná 
nyɔnu (Art. 142 CPF).

	 Alɔwiwlé hɛ̀n sunnu kpó nyɔnu kpó nyí oha zɛnzɛn. 
Asú ma ɖó ganhumɛ̀ sín acɛ̀ ɖé to nyɔnu jí, sɔ̀mɔ́ ní ewu wɛ̀ nyí 
hɛnnugán. Cigba to walɔ Benɛtò tɔn lɛ̌ mɛ, nyɔnu susu nɔ́ nyí 
maɖogannɔ̀ kavi bo nɔ tayiɖí ayihúndɛnú ɖé».
 
	 Sunnu nɔ nyí nsɔlě. E nɔ jɔ susu bɔ nuzizán ɖe nyɔnu 
tɛ xɔ kpó akwɛ eɖelɔsu tɔn kpó ma nɔ nyí etɔn. Zizán hɛnnu 
susu tɔn ma nɔ sɔgbe xɛ́ osɛ́n sín tito lɛ̌. 

	 Alɔwiwlé ɖokpo ɖě ye nywɛ̀ to Benɛto mɛ̀ wɛ̀ nyí asu 
ɖokpo-asì ɖokpó tɔn (Art.143 CPF).

ƉƆDEGO :

	 Osɛ́n ɖegbe dó nyɔnnu susu mimɔ, sɔ̀mɔ́ walɔ enɛ́ gbɛ 
to te tawun to Benɛ.
	 Alɔwlesì lɛ̌ ɖoná gɔ-alɔ̀ ná hɛ́nnu yetɔn to akwɛzizán 
dali, amɔ̀ é ma ko byɔ́ walɔ lɛ̌ mɛ̀. Alɔgɔ enɛ nɔ hɛ̀n hwɛgbe 
wá. Nyɔnu susu nɔ lɛ̀n ɖɔ̀ asú wɛ̀ ɖoná kpenukún hɛnnu gò. To 
hwèɖélɛnu nyɔnu lɛ̌ wɛ̀ nɔ gbija bo nɔ ná nuɖuɖu yɔkpɔ yetɔn 
lɛ̌. E nɔ jɔ susu bɔ to hɛ́nnu asì susu nɔ̀ lɛ̌ mɛ̀, nuzízán lɛ́ nɔ́ nyí 
agbàn to kɔ̀jí ná nyɔnu lɛ̌.

	 Ni ɖokpo yetɔn ma ɖó-alɔ̀ dó akwɛzizán hɛ́nnu tɔn mɛ̀, 
é ma yá ná mɛ̀ awetɔ́ ní kɛ̀nu ; é wa nuɖé é nɔ kàn awubibɔ sín 
ayixa dó nɔ ɖɔ̀.

vous devez 
maintenant 
légaliser ce 
mariage à 
la mairie

 ódin mi ɖoná 
yi wlé-alɔ̀ to 
axɔlúxwé



wKplɔ́n nú mɛ̀ ɖó alɔwiwlé 
axɔluxwé tɔn sín ale jí, 
zɛnzɛn asú kpó asì kpó 
tɔn to hɛ́nnu mɛ̀ kpó ag-
bàn hɛ́nnu tɔn mánhɛ̀n 
kpó.

wnukplɔmɛ̀ bibayí ná nyɔ-
nu lɛ̌ nídó gɔ̀n maɖogannɔ̀ 
kavi nuɖeján nyí.

wkunvasudó ná okplɔ́n oví 
tɔn mimá ná mɛɖé to hɛn-
nu mɛ̀.

wohwɛgbɔ ná hɛ́nnu ɖě to 
awuvɛ́ mɛ̀ lɛ̌ ye ní dó mɔ 
awubibɔ dó ɖewe.

Gbeta nuyiwa tɔn :

Bɛkplí : Nu ɖê osɛ́n ɖɔ

Ní asú kpó asì kpó wlé-alɔ̀ to axɔlúxwé hwɛkpó ɖó dokún oví 
tɔn, osɛ́n ná nyɔ́ oví lɔ́. Ní asú kpó asì kpó ko jìví hwɛkpóɖó 
wlé-alɔ̀, osɛ́n ná nyɔ́ oví enɛlɔ́sú gá. Oví alɔkpa awe enɛlɛ̌ ná ɖó 
jijiwéma bɔ ye ná ná yě ovitɔ́ lɔ́ sín nyí. Jijiwéma wɛ̀ nɔ ɖekunnú 
ná mɛ̀ ɖě nyí vitɔ́. E sigan jɔ̀ bɔ̀ asú ɖé na gbɛ́ oví. Ní é tunmɔ 
nuɖěwutu e dó ɖɔ mɔ ganjí, osɛ́n sigan ɖekunnu ní ɛ̀n. Otɔ́ ma 
singan yi oví ɖê ye jì to azǎn «300» fɔɖé kanweko godo to hwe-
nu uwɔ kpó asì lɔ́ kpó gbɛ́ yeɖe  godo. Ní nyɔnu to xo, asú etɔn 
ɖoná yì tolavizɔ̌nwatɛ̀n kavi tohɔnjizɔ̌nwatɛ̀n to osùn atɔ̀n tintan 
lɛ mɛ̀ nadó yì bayi wema ɖɔ oví émitɔn wɛ̀. Ní asú lɔ́ ma bayí, 
oví lɔ́ ná yí onɔ étɔn sín nyikɔ to jijihwenu.

	 Osɛ́n exe kpó osɛ́n e kunkplá gbɛtɔ lɛ kpó hɛnnu 
lɛ̌ kpó go nyɔ́ oví ɖě jɔ to alɔwiwlemɛ̀ ɖì ovi kpikpe, adavo 
ní nujanmɛ̀ ɖé tîn. Nuganjiwɛ, oví ɖě jɔ̀ to alɔwiwle mɛ ɖó 
ná yí otɔ́ sín nyikɔ̀. 

	 Gbetakɛ́n 141 acɛ̀ yɔkpɔ lɛ sín osɛ́n lɔ́ tɔn dó 
hwɛgbe ɖe te : é ɖɔ̀ xòdótɔ́ ɖoná yì tolavizɔ̌nwatɛ̀n kavi 

Xota 2tɔ́ : 
Hɛnnukan kpikplá oví tɔn

Xogo 1 : Hɛnnukan dodó 
              (vinuwiwa alɔwiwlémɛ̀ tɔn)

tohɔnjizɔ̌nwatɛ̀n to osùn atɔ̀n tintán lɛ mɛ̀ nadó yì bayi 
wema nadó nadó nyɔ́ oví ɖě to adɔmɛ̀ ɖɔ̀ émitɔn wɛ̀, ní 
é ma nyí mɔ̀, ovílɔ́ ná yí onɔ̀ sín nyikɔ to jijihwenu. Lilɛ́n 
osɛnkantɔ́ tɔn wɛ̀ nyí ɖɔ̀ ye ní ɖo-alɔ te ná ovigbigbɛ́xó ɖě 
sigan wá tǐn lɛ̌, sɔ̀mɔ́ ní kɔ̀nɖokpɔ́ sín kan ɖé tɛ tîn gbɔ̀n 
alɔwiwlé gblamɛ̀.

	 Hwɛkpó togán ná d’alɔ̀ osɛ́n lɔ́ mɛ̀ na yizán étɔn 
kpete, Benɛto tɛ̀ to tɛ́nkpɔ́n etɔn mɛ̀ hwɛ́.

	 Ní ye ma 
ná nyikɔ oví ɖó 
axɔlúwema mɛ̀ 
to azǎn 21 titan 
lɛ mɛ, «nyiwema 
mɛɖiɖexyanɔ» wɛ̀ 
ye nɔ́ wá zǎn do nɔ̀ 
bayí jijiwema kavi 
gbeta hwɛɖɔtɛ̀n ɖé 
tɔn.

	 Osɛ́n exe kpó osɛ́n e kunkplá gbɛtɔ lɛ kpó hɛnnu lɛ̌ kpó 
go nyɔ́ oví ɖě jɔ to alɔwiwlemɛ̀ ɖì ovi kpikpe, adavo ní nujanmɛ̀ 
ɖé tîn. Nuganjiwɛ, oví ɖě jɔ̀ to alɔwiwle mɛ ɖó ná yí otɔ́ sín 
nyikɔ̀. 

	 Gbetakɛ́n 141 acɛ̀ yɔkpɔ lɛ sín osɛ́n lɔ́ tɔn dó hwɛgbe 
ɖe te : é ɖɔ̀ xòdótɔ́ ɖoná yì tolavizɔ̌nwatɛ̀n kavi tohɔnjizɔ̌nwatɛ̀n 
to osùn atɔ̀n tintán lɛ mɛ̀ nadó yì bayi wema nadó nadó nyɔ́ oví 
ɖě to adɔmɛ̀ ɖɔ̀ émitɔn wɛ̀, ní é ma nyí mɔ̀, ovílɔ́ ná yí onɔ̀ sín 
nyikɔ to jijihwenu. Lilɛ́n osɛnkantɔ́ tɔn wɛ̀ nyí ɖɔ̀ ye ní ɖo-alɔ te 
ná ovigbigbɛ́xó ɖě sigan wá tǐn lɛ̌, sɔ̀mɔ́ ní kɔ̀nɖokpɔ́ sín kan ɖé 
tɛ tîn gbɔ̀n alɔwiwlé gblamɛ̀.

	 Hwɛkpó togán ná d’alɔ̀ osɛ́n lɔ́ mɛ̀ na yizán étɔn kpete, 
Benɛto tɛ̀ to tɛ́nkpɔ́n etɔn mɛ̀ hwɛ́.

Je suis venu signer le 
papier pour la reconnaissance 

de notre enfant, 
s'il vous plait 

ƉƆDEGO :

w Kplɔn nú togùn lɛ̌ ná 
mɛjitɔ́ lɛ ní dó ovínyikɔ 
axɔlúwema mɛ̀ to azǎn 
21 titan lɛ mɛ̀ ɖì ɖê osɛ̌n 
ɖɔ̀ gbɔ̀n.

w Ná xuhlɔ́n dotô lɛ́ 
(vijinamɛtɔ́, awutunɔ-
gokpɔ́tɔ́, dotôgán) ye 
nídó kplɔ́n nu xonɔ̀ lɛ̌ 
to adogojijrɛ́ hwenu 
kpladó asú ní yigbe 
ná oxò kpó oví kpó 
kpóɖɔ ovinyikɔ́ niná dó 
axɔluwema mɛ̀
 
wYe ná sasɛ́n do 
mɛɖekpekpe é ma 
nyìsɛ́n na ovinyikɔ́ 
niná dó axɔluwema mɛ̀ 
ɖó hwenu.

Gbeta nuyiwa tɔn :

il 
s'appelle
Sourou

Nous
sommes 
venus

déclarer
notre bébé

nyikɔ étɔn 
wɛ̀ nyí 
Súrú

Mi jló ná yí 
jijiwema oví 
mitɔn tɔn

jló ná bayi wema ɖɔ 
oxò exe cɛ́ wɛ̀



Xogo 2 : Hɛnnukan maɖonukún 
	    (vinuwiwa alɔwiwlé gódo)

Bɛkplí : Nu ɖê osɛ́n ɖɔ

	 Oví kpaa wɛ̀ ɖê jɔ̀ sɔ́n mɛjitɔ́ sunnu kpó nyɔnu kpó e 
ma wle-alɔ̀ to axɔluxwè gblamɛ̀. Hɛ́nnukan ɖě tîn to cɛncɛn ná 
oví kpó mɛjitɔ́ etɔn lɛ̌ kpó singan nyí ɖedoxya to osɛ́n nukɔn ní 
mɛjitɔ́ yigbè ɖɔ oví émitɔn wɛ̀ kavi gbɔn jijiwema doxya gblamɛ̀.

wNa akɔnkpikpan ovitɔ́ lɛ 
ɖɔ̀ ní kɔɖokpɔ́xó lɔ́ tɛ to 
ɖekpekpe, ye ní yi do yeɖe 
xya axɔlú, bo do nyikɔ ovi 
tɔn axɔlúwema mɛ̀,

wKplɔ́n nu mɛjitɔ́ lɛ ɖó 
osɛ́nba e ná xò mɛ̀ to 
ovínyikɔ ma dó axɔluwe-
ma mɛ̀ go.

Gbeta nuyiwa tɔn :

	 Oví ɖê otɔ́ kpó onɔ̀ kpó ma wlé-alɔ hwekpo ɖó jì nyí 
oví kpaa to osɛ́n nukɔn. Amɔ́ yě ɖó acɛ̀ ɖokpólɔ́ ɖì alɔwlesìví lɛ́ 
ní ye nyɔ́ yě.

	 Gbetakɛ́n 141 tɔ́ osɛ́n lɔ́ tɔn e ɖɔ̀xó dó ovínyinywɛ́ 
hwɛkpó osùn atɔ̀n tintan lɛ ní wa vivɔnu go tîn ná ovi kpaa lɛ̌ 
ga. Ovinyinywɛ́ lɔ́ to titewungbe ná ye ní ma dó wa ylɔ́ oví lɔ́ ɖɔ̀ 
gbledóxwèví blǒ.

ƉƆDEGO :

Maintenant, 
vous devez aller

faire la déclaration 
de votre bébé 
avant 21 jours 



Bɛkplí : Nu ɖê osɛ́n ɖɔ

	 Asú kpó asì kpó ɖó ná nywɛ̀ ɖɔ̀ oví ɖó acɛ̀, ye doná wà 
nulɛkpó nadó sí acɛ̀ lɔ́lɛ bo ná sɔ́ hɛ̀n togun lɛ̌ sí acɛ̀ lɔ́lɛ gá. Oví 
ɖó acɛ̀ ná ogbɛ kpó nukɔnyiyi kpó. Mɛjitɔ́ lɛ ɖoná ɖɔ̀ nu ɖě nyɔ́ 
kpó nu ɖě gblé kpó nyɛ̀. Mɛjitɔ́ lɛ ɖoná dó oví lɛ wexɔmɛ̀ kaví 
azɔ̌nkpikplɔ́n mɛ̀. Mɛjitɔ́ lɛ kavi togun lɛ̌ má ɖoná zùn kavi bo xò 
yɔkpɔ lɛ. Ye ma ɖóná wa winyanú ɖé xɛ̂.

	 Ní ovi jɔ, mɛjitɔ́ lɛ ɖo ná nɛ̂ nyikɔ. Otò ɖóná nywɛ̀ ɖi toví. 
Ye ɖoná kpenukún dó jijɔxo etɔn go, bo ná gbolɔnba nyɛ́, bo na 
nɛ̂ nuɖuɖu, bó na ɖó adɔtɛ̀n nyɛ̀. E ɖoná tindó hɛ́nnu ɖě ná nɔ 
gblɔn ɛ̀n bo nɔ kpenukún d’ego ganjí. Oví ɖo acɛ̀ boná ɖɔ̀ lilɛn 
etɔn to vivomɛ̀. E singan nɔ̀ kɔnɖokpɔgbɛ mɛ̀. E ɖo acɛ̀ boná nɔ̀ 
sisɛn ɖě jró è mɛ̀. Ní é ɖó hudo alɔgɔ́ tɔn, togunzɔnwatɛ̀n ɖoná 
nɛ̂ alɔgɔ́. Ní mɛjitɔ́ lɛ tɔ́n oví ɖoná nyɔ́ fí ɖê ye te. 

Xota 3 tɔ́ : 
Azɔ̌n mɛjitɔ́ lɛ tɔn

Xogo titán : Acɛ̀ oví tɔn lɛ̌

	 Nado sɔgbe xɛ́ alɛnuwema yɔkpɔ lɛ sín acɛ̀ 
tɔn kpó alɛnuwema mɛyugbejí tɔ́n ná acɛ̀ kpó ɖagbe 
ovi lɛ tɔn kpó, osɛ́n lɔ́ vɔ acɛ̀ lɔlɛ́ ɖɔ̀. Mɛjitɔ́ lɛ nyí titan 
to acɛ̀ yɔkpɔ lɛ tɔn sisi dalì. Ye ɖona sí acɛ̀ yetɔn 
bona sɔ hɛ̀n mɛlɛkpo si acɛ̀ lɔlɛ.

ƉƆDEGO :

wKpɔndo hɛnnu mɛ̀ sín 
walɔ lɛ̌ go ɖó gbɛnkàn dó 
acɛ̀ yɔkpó lɛ tɔn lila go.

Gbeta nuyiwa tɔn :



Bɛkplí : Nu ɖê osɛ́n ɖɔ

Xogo 2  tɔ́ : Acɛkpikpa mɛjitɔ́ tɔn

Agomɛ 1 : taɖená Acɛkpikpa mɛjitɔ́ tɔn

Hwɛ́kpo oxò ná ɖó osùn atɔ̀n, 
mɛjitɔ́ lɛ́ ɖoná yi ɖɔ̀ ná tolavigán 
kavi tohɔ́njigán ɖò nyɔnu lɔ́ to xò. 
Ní oví lɔ́ jɔ̀ troló, ye ɖoná lɛkɔyi 
mɛ̀ enɛlɛ̌ de nadó yí jijiwema oví 
lɔ tɔn.   Mɛjitɔ́ lɛ ɖoná kpénukún 
oví yetɔn go ganjí. Ye ɖoná hɛ̀n ɛ̀n 
ganji, bó ná ɖè è ɖó alixo ɖagbe jí, 
boná tɔjú ì, bo na ɛ̀n okplɔ́n ɖag-
be. Ye ɖoná ze ovi ɖó wexɔmɛ̀ kaví 
azɔ̌nkpikplɔ́n mɛ̀. Mɛjitɔ́ lɛ ɖoná 
dawacɔ́n ovi jí kplado walɔ kavi zi-
zán ɖagbe ná jijɔxo étɔn. Ye ɖoná 
hɛ̀n oví lɔ́ ɖó xomɛhunhun mɛ̀. Ye 
ɖoná tɛ́nkpɔ́n bo kpenukún nutin-
dó oví tɔn lɛ̌ go ganjí. Ovi ɖoná nɔ̀ 

acɛ̀ otɔ́ kpó onɔ̀ kpó tɔn glɔ̌ kaka-
zùn hwenu e é ná ɖó oxwe 18 ni 
é hwè gbawú. É má ɖoná xyá we, 
kavi bo kpɔ́n oyɛ̀ danúwiwa tɔn 
kaví gblewa tɔ́n ɖé to mɛylɔkàn jí 
kaví oyɛkpotín mɛ̀. Mɛjitɔ́ lɛ́ ɖona 
ɖogbekpɔ́ bodo sɔnu ná alɔwiwlé 
etɔn. Mɛjitɔ́ lɛ ma doná ná ɛ̀n asú 
kavi asì. Acɛ̀ ɖê mɛjitɔ́ lɛ ɖó dó oví 
yetɔn lɛ̌ jí na nyí zinzǎn ɖó ɖagbe 
oví lɔ tɔn tamɛ̀. Mɛjitɔ́ lɛ ɖoná ná 
adɔtɛ̀n oví yetɔn. Oví lɔ́ ma ɖoná 
blaɖɔ̀ kpó mɛjitɔ́ lɛ kpó nado trɔ́n 
acɛ̀ yetɔn glɔ̌. Mɛjitɔ́ lɛ kavi mɛɖek-
pekpe e de ovi te ɖoná kàn ayixa 
acɛ̀ exelɛ̌ yizán tɔn xɛ́ ɛ̀.

-17-



	 Osɛ́nyitɔ́ nywɛ̀ ɖɔ̀ otɔ́ kpó onɔ kpó wɛ̀ ɖoná nɔ̀ kpɔ́ bo 
kpacɛ̀ dó yɔkpɔ lɛ jí. Acɛkpikpa enɛ byɔ́ ɖɔ ye ní wazɔ̌n ɖelɛ ná 
ovi yetɔn lɛ̌. Azɔ̌n enɛlɛ̌ kunkpla nuzinzán kpó kplɔ̌n kpó. Mɛjitɔ́ 
lɛ nɔ yawu gbɛ́kɔ̀ azɔ̌n enɛlɛ̌ go. Enɛ nɔ zɔ́n bɔ oví susu ma nɔ 
mɔ̀ nuɖuɖu. Azɔ̌n titán mɛjitɔ tɔn e nyí ovinyikɔ dó wema mɛ̀ má 
nɔ nyí bibayi : wexɔmɛ̀yiyi oví susu tɔn nɔ nɔte ɖó jijiwema ma 
tîn wutu.

	 Oví susu nɔ yi wexɔmɛ̀ kavi azsɔnkplɔ̌tɛ̀n ma tindó 
afɔnnu nuɖuɖu. Nukúnɖiɖo ɖé ma tɛ nɔ tîn ná yě to wexɔmɛ̀yiyi-
hwenu. Hwenu e xuvɛ́ to adɔmɛ̀, ye ma singan nɔ ɖó-ayì nuɖe 
go. Mɛjitɔ́ susu nɔ lɛ̀n ɖɔ̀ mawu wɛ̀ nɔ̀ ná ɖuɖu yɔkpɔ lɛ. To flɛ̌n, 
ye ma nɔ kpɔ́njrɛ́ dó ovijiji go ; nyɔnu susu nɔ jìví xugan atɔ́n. To 
hɛnnu asìsusunɔ lɛ̌ mɛ̀, nyɔnu lɛ̌ nɔ dɔn adɔn ovijiji tɔn. Ovitɔ nɔ 
ɖó oví sɔ́n fɔtɔ̀n sɔ́yì gbàn kavi xugán mɔ̌.

	 To oxwé susu gbe, ye nɔ hùn yɛkpotín (televizyɔn) ɖó 
te sɔ́n zánfifɔ́n kaka jɛ̀ zanxomɛ̀. E nɔ lɛzun mɛxɔtɔ́ to tɛndo 
mɛjitɔ lɛ tɔn mɛ̀. Yɔkpɔ lɛ nɔ kpɔ́n nugbigblé e ma jɛxɛ́ yě lɛ̌, 
danú lɛ, akwɛ́gbényinya kpó walɔ gbigble lɛ kpó. Yɔkpɔ susu 
nɔ ba kpɔ́ndego ɖagbe kpo bo nɔ tɛ́n nu ɖê ye mɔ lɛ̌ kpɔ́n kpó 
hagbɛ́ yetɔn lɛ̌ kpó.  

ƉƆDEGO :

	 Ye nɔ zán oxojlanú yɔyɔ lɛ (Tablɛtì, Simatifonu, Intɛnɛ́-
ti, videwo) dónɔ kpɔ́n oyɛ̀ majɛxɛ lɛ. Hwenu e mɛjitɔ lɛ ma mɔ̀n-
doná kavi ma ɖɔ̀xó dó nu ɖě kpɔ́n ye te lɛ̌ go, ye nɔ jɛ̀ gblewanú 
lɛ kpɔ́n jí dó vu kpó awovi ɖě d’emɛ lɛ̌ kpó.
    
	 Osɛ́n gbɛ́ ovi kpikplɔ̌n kpó oba kpó. Enɛ ma ka nyí ɖɔ 
oví ná lɛzun axɔlu, ɖó ní é ma wa azɔ̌n ɖê é ɖo ná wa lɛ̌, ye 
ɖona dɔntó ni ɛ̀n to kplɔ̌nlɔjí. 

Youpi! 
mon fils a 

son acte de 
naissance. 

Après, Il pourra 
aller à l'école 

oví mitɔn 
ɖo jijiwema, 
é ná yi 
wexomɛ



w Jla gbetakɛn ɖě kunkpla 
azɔ̌n mɛjitɔ́ tɔn lɛ̌ gbɔn kplí 
agùn bo ɖɔxó ná kavi nuyiwa 
xólamɔn tɔn lɛ̌ jí.

w Jlaxó ɖó ovijiji ɖó jrɛ́jí xó gò.

w Ɖɔxó xɛ kɔmɛ̀gán lɛ kpladó 
gbetayiyi ɖó oyɛ̀kpɔntɛ́n kpó 
oyɛ̀zinzán yɔkpɔ́ lɛ tɔn go.

w W’azɔ̌n dó xóɖɔ to mɛjitɔ́ kpó 
yɔkpɔ lɛ kpó cɛncɛn kpladó 
xóɖóxɛmɛ kpó òxó titewungbe 
ɖevo lɛ̌ kpó go.

w W’azɔ́n dó nukumɔjɛ azɔ̌n 
mɛjitɔ́ lɛ tɔn go gbɔn nuyiwa 
ladiyo tɔn ná nukpɔnmɛ̀ jí.

Gbeta nuyiwa tɔn :

Agomɛ̀ 2 tɔ́ : Acɛ̀kpikpa mɛjitɔ́ tɔn yizǎn

Bɛkplí : Nu ɖê osɛ́n ɖɔ

	 Ɖě sunnu kpó nyɔnu kpó ko wlé-alɔ̀ tò tolavigán kavi 
tohɔnjigán nukɔn hwɛkpódo jɛ̀kpɔ́, yewu mɛ̀ awe lɛ̌ wɛ̀ ɖo acɛ̀ 
ɖó oví yetɔn lɛ̌ jí adavo ní osɛ́n ɖɔ dó alɔ̀ ɖevo jí. 

	 To alɔwiwle mɛ̀ vò, mɛjitɔ́ ɖě sí oví́ te wɛ̀ ɖo acɛ̀ do eji. 
Enɔ̀jɔ bɔ mɛjitɔ́ ma sɔ nɔ ɖó acɛ̀ ɖó oví jí ná jrɛ́ ɖé kavi kpete. 
E singan nyí mɔ́ ní mɛjitɔ́ lɔ́ to awutu jɛ̀, ní é wa nu ɖě ye ma 
nɔ wa na yɔkpɔvu ́xɛ̀ oví lɔ́ kavi ní e ze azɔ̌n etɔn dó alɔ̀ mɛ̀ ná 
mɛɖevo. Ni e nyi ɖě ye ɖɔ ɖó dìn, mɛɖiɖe lɔ́ wɛ̀ ná ɖó acɛ̀ ɖó oví 
lɔ́ jí.

	 Ní baba kpó iya kpó sín gbe ma to kpɔ́ ba, ye sɔgan yì 
hwɛnukɔn dó mɔ̀ ɖɔgbo bo ka ná flíndó hudó oví lɔ́ tɔn. Ní mɛjitɔ 
ɖokpo kú, awetɔ́ wɛ̀ ɖo acɛ̀ ɖo oví jí. Amɔ̌ ní mɛjitɔ́ awelɛ̌ kú, ye 
na ɖè mɛgokpɔntɔ́ e ná ɖó acɛ̀ ɖó ovi lɔ́ jí.

	 Vitɔ́ kpó vinɔ̀ kpó ɖona ɖogbekpɔ́ bo kpacɛ̀ ná ovi ; 
mɛkpokpó ma mɔ̀doná. Ní ogbè ma to kpɔ̌ ná mɛjitɔ́ lɛ, osɛ́n ɖɔ̀ 
ye sɔgan yi ɖɔgbo to hwɛnukɔ ma ɖe hudó oví lɔ́ tɔn dó vò. E 
ma ya ná hɛ́nnu lɛ̌ ní xodo tito enɛ́ ɖó mamɔdoná kavi obuɖi-
sí ohwɛ̀ɖɔtɔ́ wutu. Ewakpoɖɔ, ohwɛ̀ylɔtɔ́ sɔgan zǎn akwɛ́ nayi 
akpò gbàn ná wema ɖelɛ cicán. To adɔn ɖě nɔ jɛgodo ná mɛ̀, 
yɔkpɔ lɛ wɛ̀ nɔ flu. 

	 Ní vitɔ́ kú, hɛ́nnusu lɛ̌ ma nɔ ɖikě ná vinɔ̀ ní kpacɛ̀. Ye 
nɔ bɛ́ yɔkpɔ́ lɛ sɔ́n e sì bo nɔ bɛ́ ɖó vitɔ lɔ́ sín mɛ̀ ɖé de, kaví ye 
nɔ ɖɔ̀ ní sɔ̌n-asú. Ɖekpekpe ɖě e sɔgan yì gbɔn, asú yɔyɔ lɔ́ wɛ̀ 
ɖó acɛ̀ to oví lɔ́ jí. Exenɔ nɔ yí ogu oví lɔ́ lɛ tɔn sɔn ye sí, é ma 
ka sɔ nɔ gblɔndó hudó oví lɔ́lɛ tɔn.

ƉƆDEGO :

w La acɛkpikpa mɛjitɔ́ lɛ̌ 
kpó azɔ̌n ɖě d’emɛ lɛ̌ kpó.

w Kplɔ́n nu tò kpladó osɛ́n 
ɖě dawacɔ́n yɔkpɔ-nyɔnu 
kpó nyɔnu lɛ̌ kpó jí.

w Kplɔ́n nu tò kpladó walɔ 
ɖɔgbo tɔn tò hɛ́nnu mɛ̀ jí.

w Ɖo nuywɛ́nyitɛ̀n ayí 
kpladó hwɛɖiɖɔ kpó acɛ̀ 
yizán kpó.
 
 w Kplɔ́n nu tò kpladó hwɛ-
nukɔnyiyi tò ogbèmanɔ̀k-
pɔ́ hwenu.

Gbeta nuyiwa tɔn



Bɛkplí : Nu ɖê osɛ́n ɖɔ

	 Oví ɖě má ko ɖó oxwè 18 kpikpe nyí yɔkpɔvu. Osɛ́n 
ɖɔ̀ oví ɖoná ɖugu mɛjitɔ́ étɔn tɔn ní é kú. Ɖi ɖě osɛ́n ɖɔ ɖó wɛ̀ 
ye na zǎn nutindó oví exe tɔn ɖó. Baba kpó iya yɔkpɔvu tɔn kpó 
sɔgan tò nutindó etɔn lɛ̌ zǎn kaka jɛ hwenu e é ná hwɛ́n.

	 Amɔ́, ni nukunɖiɖo (ale) mɛɖě to nutindó lɔlɛ́ zǎn tɔn 
gbɔnvò ná ovi lɔ́ tɔn lɛ̌, mɛjitɔ́ ɖě to nukunkpedo nutindó lɔlɛ go 
ɖoná ɖè mɛɖevo nído kpenukún nutindo lɔlɛ go ná oví lɔ́. Ní ye 
to awuvɛ mɔ, ye sɔgan yì mɔ oguhwɛ̀ɖɔtɔ́ to hwɛɖɔtɛ̀n. 

Agomɛ̀ 3 tɔ́ : Acɛ̀kpikpa mɛjitɔ́ tɔn n kpladó   
                      nutindó oví tɔn lɛ̌ yizǎn

Je suis 
désormais 
riche car 

l'héritage de
grand-père
pour  notre 
fils KIKOU 

est à 
moi.

Ah non! 
cet héritage lui 

appartient. Et nous 
allons bien gérer ca 

pour lui jusqu'à 
ses 18 ans.

ça

kpali;  é ma nyi mitɔn; 
mi ná to nukunkpedo 
nutindó lɔlɛ go kaka jɛ 
hwenu e é ná dó ɖó 
oxwè 18 kpikpe

Iya, mi djɛ̀ 
dokun, oví 

mitɔn sín ogu 
dé baba cé 
jo dó nɛ̀;  o 
mitɔn wɛ̀ 
ma.



	 Ni mɛjitɔ́ ɖe kú, ovi ná dugu etɔn. 
Mɛjitɔ́ ɖě to gbɛ, ná kpenukun nutindó ovi lɔ́ 
tɔn lɛ̌ go kaka jɛ̀ hwenu e é ná nyí mɛxó.

	 E nɔ sɔ awuxya bɔ ye nɔ́ zǎn 
nutindó ovi lɔ́ tɔn lɛ̌ tayiɖi ɖɔ̀ mɛjitɔ́ lɛ tɔn 
titi wɛ̀ nkɔ. Ni oví lɔ hwɛ́n, nuɖe ma sɔ́ nɔ 
kpo ba. Ni awuvɛ so-awuxya, ye sɔgan yì 
mɔ hwɛ̀ɖɔtɔ́ guɖutɔ lɛ tɔn. E wa kpo ɖɔ to 
Benɛto mɛ̀, ye ma nɔ yí azɔ̌n enɛlɛ̌ ɖé wa. 
Walɔ Benɛto tɔn lɛ̌ ma ɖikě ná oví ní ylɔ́hwɛ̀ 
mɛjitɔ́. 

ƉƆDEGO : 

wKplɔ́n nu hɛ́nnu lɛ̌ ná 
ye ní ma yí nutindó ɖě 
ye ná zǎn ná ovi lɛ ɖó 
bayi yetɔn titi blǒ.

wKplɔ́n nu hɛnnu lɛ̌ ná 
ye ní nɔ yí nuywɛ́n to 
hwɛɖɔtɛ̀n kpladó nu-
tindó ovi tɔn zizǎn ní 
mɛjitɔ́ ɖé kú.
 
w Kplɔ́n nu asú kpó 
asì kpó e ma wle-alɔ̀ 
to axɔluxwé lɛ kplado 
ɖɔɖayiwema kikan ná 
ogu mima tò hwenu e 
jɛxɛ́. 

Recommandations 
pour l’action :

Xota 4 tɔ́ : 
asú (asì) gbigbɛ́

10      0

Tiens, voici la 
pension alimentaire 

comme convenu

Merci beaucoup
n'oublie pas de 

venir les chercher 
le week-end

Bɛkplí : Nu ɖê osɛ́n ɖɔ

	 Ní asú kpó asì kpó ma to kpɔ́ ba kavi bo gbɛ́ yeɖe, 
yemɛ̀ awe lɛ̌ gbɛ́ ɖó azɔ̌n kpladó oví yetɔn lɛ̌. Asú, asì kavi 
mɛvɔɖé de wɛ̀ ye nɔ ze oví lɔlɛ ɖó. Nadó yi gbeta enɛ, hwɛɖɔtɛ̀n 
ná kpɔndó ɖagbe oví tɔn go kpladó nuywɛ́n, nutindó kpó kplɔ́n 
etɔn kpó. To hwèɖélɛnu, mɛɖevo, gbɔnvo wɛ̀ otɔ́ kpó onɔ̀ kpó, 
wɛ̀ ye nɔ zé ovi lɔ ná. Ni gbeta lɔ́ nyí mɔ, be enɛ wɛ̀ nyɔ́ ná ovi 
lɔ́. Hwɛkpó gbeta lɔ́ na tɔ́n, hwɛɖɔ̀tɛ̀n ko nɔ díndòná tawun. 

	 Mɛjitɔ́ ɖé ma ɖo oví lɔlɛ hɛ̀n, doná ná akwɛ́, do kpe-
nukúndó oví lɔlɛ kpó mɛjitɔ́ e de wɛ̀ ye ze oví lɔlɛ ɖó. Hwɛɖɔtɔ́ 
wɛ̀ ɖó acɛ̀ ɖóná ɖɔ́  nuɖukwɛ́ oví tɔn. Mɛjitɔ́ ɖé ma ɖo oví lɔlɛ 
hɛ̀n, ɖó acɛ̀ kpɔninɔ tɔn kpó  oví lɛ kpó.

é ná cɛ̀ ná wé akwɛ́ ɖé a ná, do 
kpenukúndó oví 
mitɔn lɔlɛ go ɖi é



	 Kiklán otɔ́ kpó onɔ̀ kpó tɔn nɔ nyí awuvɛ́ ná oví lɛ. 
Ní alɔwlesì sín ovi wɛ̀ ye nyí kpó ye ma nyí mɔ́ kpó, acɛ̀ ɖokpolɔ́ 
lɛ wɛ̀ ye ɖó : 
-	 okpɔninɔ kpó mɛjitɔ́ awe lɛ̌ kpó.
-	 mɛjitɔ́ awè lɛ̌ sín acɛkpikpa adavo ní afɔklɛnnú 
titewungbe ɖe tîn tayiɖì oxwésuɖiɖe.
-	 azɔ̌n mɛjitɔ́ tɔn lɛ̌ gbɛ nyí otɔ́ kpó onɔ̀ kpo tɔn.

	 Ní wiwɔ ɖé tɛ to cɛncɛn ná mɛjitɔ́ lɛ, ɖagbe oví tɔn 
wɛ̀ ná nyí tatɔ́. To hwenu e mɛjitɔ́ lɛ to awuwle nado klán, ye 
doná nɔkpɔ́ bo ɖewe dó oví hihɛ̀n, kplɔ́n etɔn, wexomɛyiyi kavi 
azɔ̌nkpikplɔ́n etɔn, fi ɖě é na nɔ kpó na yì kpɔn ɛ̀n kpó go.

	 Mɛjitɔ́ ɖé ma ɖo oví lɔlɛ hɛ̀n,  doná ná akwɛ́, do kpe-
nukúndó oví lɔlɛ go,  kplɔ́n etɔn, wexomɛyiyi kavi azɔ̌nkpikplɔ́n 
etɔn go, kaka jɛ̀ hwenu e é ná nyí mɛxó.
 

ƉƆDEGO :

10      0

Tiens, voici la 
pension alimentaire 

comme convenu

Merci beaucoup
n'oublie pas de 

venir les chercher 
le week-end

wKplɔ́n nu asú kpó asì 
kpó ɖě tò kiklanlɔjí kplaɖó 
azɔ̌n yetɔn hlán oví yetɔn 
lɛ̌.
  
wHùn ɖɔ̀xɛ́tɛ̀n lɛ̌ ɖó tolaví 
ɖokpo-ɖokpo mɛ̀ ná hɛ́nnu 
ɖě to awuvɛ́ mɛ̀ lɛ̌ kpladó 
ɖagbe ovi yetɔn lɛ̌ tɔn

wɖe alixo ná mɛjitɔ́ lɛ hlán 
nunywɛyitɛ̀n enɛlɛ̌ ná ɖɔg-
bo hɛnnu mɛ̀ tɔn kpó alɔgɔ̌ 
osɛ́n tɔn kpó.

wNá akɔ́nkpikpan yɔ́kpɔ́ 
ɖě to awuvɛ́ mɛ̀ lɛ̌ ye ní yi 
mɔ̀ ɖɔ̀xɛtɔ́ oxwé enɛlɛ̌ tɔn 
to tolaví yetɔn mɛ̀.

wKpenukúndó oví kpó 
mɛjitɔ́ e mɔ̀ nunywɛ́n yi to 
ɖɔxɛtɔ́ lɛ sí go.

w Kplɔ́n nu mɛjitɔ́ kpó oví 

Gbeta nuyiwa tɔn 

lɛ kpó nadó sɔgan ze awuvɛ 
yetɔn xwle ovíhwɛɖɔtɔ́ kavi 
hwɛɖɔtɛngán nadó mɔ ɖɔg-
bo.

Papa, maman, 
chef de village ou 

de quartier, medecin- 
accoucheur, sage-femme, 
Vous serez tous punis pour 

n'avoir pas déclaré 
l'enfant

Odjé!

Xota 5 tɔ́ : 
Ovicɛgbigba

Xogo titǎn : Osɛ̌nba lɛ

Bɛkplí : Nu ɖê osɛ́n ɖɔ

	 Mɛɖekpekpe e sín nukún mɛ̀ ye jìvi te (baba, iya, do-
tôgán, vijinamɛtɔ) ɖoná yi ɖɔ̀ tò tòhɔnjí kavi tolavizɔ̌nwatɛ̀n. Ní 
é ma ɖe-afɔ̀ enɛ to azǎn 21 godo, é ná sú akwɛ́ sɔ́n akpo 25 (ko 
atɔ́n) jɛ̀ 50 (kandɛ́ awo) ɖó axɔ́lugba mɛ̀.

	 Osɛ́nba ná xò dotôgán kavi vijinamɛtɔ e ma zé wema 
oví lɔ́ tɔn hlán axɔlixwè. E ná sú besɔ́n akwɛ́ kpo 50 (kanɖé 
awo) jɛ 200 (fɔɖé) ɖó axɔlugba mɛ̀ bo na sɔ sɛ̀ngàn sɔ́n azǎn 
15 (fɔtɔn) jɛ̀ 30 (gbàn).

	 Ní xomɛkú kaví bomawle na azɔ́n wɛ̀ é do bayi, osɛ́n 
ná gbè ye ní ɖè e sɔ́n azɔ̌n mɛ̀ ná azan 30 (gban) bɔ sunkpa-
likwɛ́ etɔn ná yi axɔlugba mɛ̀.

	 Osɛ́nba ná xò kɔmɛgán e se ɖɔ̀ ye jivi to fí e ma nyí 
dotoxwè bo ma ka ɖɔ̀ na axɔlú. E ná sú sɔ́n akwɛ kpo 25 (ko 
atɔ́n) jɛ̀ 100 (kanweko) bo ná sɔ́ sɛ̀ngàn ná azán 15 (fɔtɔ̀n) jɛ̀ 30 
(gbàn).

 baba, iya, dotôgán, 
vijinamɛtɔ, kɔmɛgán ; 

Osɛ́nba ná xò mi mɛ̀ kpo 
é e ma dó ovínyikɔ  wema 

mɛ̀ to axɔlûxwè



Ní ye gbɛ́kɔ̀ oví go kaví bo hɛ̀n ɛn lɛzun nubyɔɖutɔ́
	 Osɛ́nba ná xò mɛɖekpekpe e dovɔ́ ná oví ɛ́ kaví ovi 
mɛsí etɔn. E sɔgan sɛ̀ngan ná oxwè atɔ́n bo ná sú akwɛ kpo 
250 (fɔɖé kanɖe awó) ní e su gbawú.

	 Osɛ́nba ná sɔ xò mɛɖekpekpe e hɛ̀n oví lɛzun 
nubyɔɖutɔ́. E sɔgan sɛ̀ngan ná osùn 6 (ciɖokpo) bo ná sú akwɛ́ 
kpo 100 (kanweko) jɛ̀ 200 (fɔɖé). 

Ní mɛ̀ɖé hù ví
 	 Mɛ̀ɖekpekpe e hù ví gbɔn yɛsufifɔ, obowiwa kavi gbɔ̀n 
vodúnsinsɛn ɖe gblamɛ̀ ná sɛ̀ngan sɔ́n oxwè 5 (atɔ́n) jɛ̀ 20 (ko) 
bo ná sú akwɛ́ bɛsɔ́n akpo 200 (fɔɖé) jɛ̀ 500 (fɔwe kanweko) ɖó 
axɔlúgba mɛ̀.

	 Osɛ́nba ná xò mɛ̀ ɖě ma nɔ wlebo ná oví ganjí. E ná 
sɛ̀ngan bɛsɔ́n oxwè 5 (atɔ́n) jɛ̀ 10 (awǒ) bo ná sú akwɛ́ bɛsɔ́n 
akpo 100 (kanweko) jɛ̀ 250 (fɔɖé kanɖe awǒ) ɖó axɔlugba mɛ̀

Oyasa ná oví
Ní mɛ̀ɖé sáya ná oví bɔ oví lɔ́ ma tɛ kú, osɛ́nba ná xò è. E ná 
sɛ̀ngan bɛsɔ́n oxwè 5 (atɔ́n) jɛ̀ 20 (ko) bo ná sú akwɛ́ besɔ́n 
akwɛ́ kpo 500 (fɔwe kanweko) jɛ̀ akwɛ kpo fɔtɔ́n ɖó axɔlugba 
mɛ̀. Ní otɔ́ kaví onɔ lɔsú wɛ̀ wa nu mɔnkɔ, é ná sɛngan kaka 
do kú.
 
Oxóɖoxɛ́ yɔkpɔvú 
	 Osɛ́nba ná xò mɛɖekpekpe e jró kaví bo ɖóxóxɛ́ yɔk-
pɔvú. E ná sɛngan sɔ́n oxwè 2 (awe) jɛ̀ oxwè 5 (atɔ́n) bo ná sɔ́ 
sú akwɛ́ bɛsɔ́n akpo 100 (kanweko) jɛ̀ 250 (fɔɖé kanɖe awo) ɖó 
axɔlúgba mɛ̀. Osɛ́nba ɖokpolɔ́ wɛ na xò mɛjitɔ́ oví lɔ́ tɔn e sè bo 
ɖó-alɔ̀ d’emɛ̀.

	 Vitɔ́, vinɔ̀ kavi vigokpɔntɔ́ e wa danu ɖó ovi go ná sɛn-
gan sɔn oxwè 15 (fɔtɔ̀n) jɛ̀ oxwè 20 (ko) bo ná sú akwɛ́ bɛsɔ́n 
akpo 500 (fɔwe kanweko) jɛ̀ akwɛ kpo degba ɖokpo fɔtɔ́n ɖó 
axɔlúgba mɛ̀.

	 Osɛ́nba na sɔ xò vitɔ́, vinɔ̀ kaví ovigokpɔtɔ́ e nɔ kpɔ́ 
dó ɖóxóxɛ́ yɔkpɔvú kpó gunukún kpó. E ná sɛ̀ngan kaka do kú 
bo ná sɔ sú akwɛ́ kpo fɔtɔ́n jɛ̀ akwɛ́  kpo degba awè fɔɖé ɖó 
axɔ́lugba mɛ̀.

Ovícɛgbigba ɖevo lɛ̌
	 Nu ɖe ye kán ɖó osɛnwema mɛ̀ lɛ̌kpó kpladó oví sín 
acɛ̀ ɖó ná nyi sísí. Mɛ ɖě ma nyɔ́ osɛ́n lɔ́ kavi bo gbasɛ́n lɔ́ ná 
sɛ̀ngan sɔ́n osùn 6 (ciɖokpó) jɛ̀ oxwè 5 (atɔ́n) bo ná sú akwɛ 
kpò 150 kantɔ̀n gbàn jɛ̀ 500 (fɔwe kanweko) ɖó axɔlúgba mɛ̀. 

	 Osɛ́nba ná xò mɛjitɔ́ kavi ovigokpɔtɔ́ ɖekpekpe e gbɛ̀ 
lɔnbagbigbo ná oví. E ná sɛ̀ngan sɔ́n osùn 2 (awè) bo ná sú 
akwɛ́ bɛsɔ̌n akpo 25 (ko atɔ́n) jɛ̀ 250 fɔɖé kanɖe awǒ ɖó axɔlúg-
ba mɛ̀.

	 Mɛjitɔ́ ɖé kavi ovigokpɔ́tɔ́ ɖé e ma ɖikê ná oví ni mɔ̀ 
hlwɛgán sɔ́n awutu sí gbɔ̀n tɔjú kavi amasìn zinzán dali ná sɛ̀n-
gan bɛ́sɔ́n osùn 3 (atɔ̀n) jɛ̀ oxwè 2 (awè) bo ná sú akwɛ́ bɛsɔ́n 
akpo 250 (fɔɖé kanɖe awǒ) jɛ̀ 500 (fɔwe kanweko) ɖó axɔlúgba 
mɛ̀.  

Oví yi ɖó dɛ̀ gblewayihún kaví ná ze e ɖó xóɖóxɛmɛ̀ 
sín afanu
	 Osɛ́nba xò mɛɖekpekpe e ná yi winyanú yɔkpɔvú tɔn 
ɖé ɖó dayihún. Mɛ̀lɔ́ ná sɛ̀ngan bɛsɔn oxwè 2 (awè) jɛ̀ 5 (atɔ́n) 
bo ná sú akwɛ́ bɛsɔ́n akpo 100 (kanweko) jɛ̀ 500 (fɔwe kanwe-
ko) ɖó axɔlugba mɛ̀.

	 Osɛ́nba lɔ́ ná nyí donu awe ná mɛɖekpekpe e ná tɛnk-
pɔ́n kavi bo ná dowyán ovi (sɔmɔ́ ní e ma ván nukún do e, ma 
wadanu do e, ma gblɔ́n adan ni ɛ̀n, kavi bo nyí hɛnnumɛ̀ etɔn 
kavi mɛgokpɔtɔ́ etɔn).
  
	 Mɛɖekpekpe e ná ze ovi yɔkpɔvú ɖó xóɖóxɛmɛ̀ sín 
afanu, mɛ̀lɔ́ násɛ̀ngan   jɛ̀ oxwè 10 (awo) bo ná su akwɛ kpo 
degba ɖokpo fɔtɔ́n ɖó axɔlúgba mɛ̀. 

Ovi fìnzé kaví ovi zé ɖó afanu
	 Mɛɖekpekpe e ɖó ovi te, gɔ-alɔ ná mɛ̀ bɔ ye do ze, 
kplán bo yi zesɛɖó, nadó fìn, nadó hu i kaví bo wa nu nyanyan 
ɖé xɛ ná sɛ̀ngan kaka yi kúgbe.

	 Mɛɖekpekpe kavi mɛjitɔ́ ɖé e fìn ví ná sɛ̀ngan bɛsɔ́n 
oxwè 1 (ɖokpó) jɛ̀ 5 (atɔ́n) bo ná sú akwɛ́ bɛsɔ́n akpo 500 (fɔwe 
kanweko) jɛ̀ akpo fɔtɔ́n ɖó axɔlúgba mɛ̀.

	 Mɛɖekpekpe e sà oví ná sɛ̀ngan bɛsɔ́n oxwe 2 (awe) 
jɛ̀ 5 (atɔ́n) bo ná su akwɛ́ akpo 250 (fɔwe kanɖe awǒ) jɛ̀ akpo 
fɔtɔ́n ɖó axɔlúgba mɛ̀. 

 Xòdó ná oví yɔkpɔvú.
 Gbetakɛ́n 331 (CE) : Mɛɖekpekpe e dó xò ná oví yɔkpɔvú, 
mɛ̀lɔ́ ná sɛ̀ngan bɛ́sɔ́n osùn 6 (ayizɛ̀n) jɛ̀  oxwè 2 (awè) bo ná sú 
akwɛ́ bɛsɔ́n akpo 100 (kanweko ) jɛ̀ akpo 200 (fɔɖé kanweko) 
ɖó axɔlúgba mɛ̀.

Oví ze e ɖó  akwɛ́ bibasín afanu.
Gbetakɛ́n 362 (CE) : Mɛɖekpekpe e ná zan ovi yɔkpɔvú ɖó sa 
nu, mɛ̀lɔ́ ná sú akwɛ́ bɛsɔ́n akpo 100 (kanweko ) jɛ̀ akpo 150 
(kanweko da).,



	 Gbɔn osɛ́nwema exe dali, ye ɖeta ná osɛ́ngbig-
ba (osɛ́nmɛjijɛ̀) susu kpó osɛ́nba lɛ kpó. Osɛ́nba enɛlɛ̌ 
susu ma tîn ɖayí. 

	 Yě syɛ́n xugán ɖě ko tîn ɖayi lɛ, osɛ́nba lɛ lɔsú 
gá. Bɛ́sɔ́n dìn, mɛɖekpekpe e sè ɖɔ ye jivi ɖo ná yi ɖɔ̀ bo 
ma ná do jɛ̀ osɛ́n mɛ̀. Titewungbe mɛjitɔ́ lɛ, vijinamɛtɔ́ lɛ, 
dotôgán lɛ, kɔmɛgán lɛ.

	 Kɔgbɛvigo (vɔ̌donavi), nubyɔɖu kpó oví yi do 
fɔ̀-yɛsu nyanya lɛ̌ nyí osɛ́nnú yɔyɔ́. Osɛ́n yɔyɔ exe sɔ́ 
ɖɔ̀xó do gblewanuwiwa alɔkpa-alɔkpa kpó oví kpó go. 
Osɛ́nba lɛ singan xò mɛ bɛsɔ́n dìn. Yɔkpɔvu kaví mɛɖek-
pekpe sɔgan jɛhwɛ̀ to kponɔkpamɛ̀ kavi to hwɛylɔtɛ̀n ma 
ɖe ɖagbe oví lɔ́ tɔn kpò.

ƉƆDEGO :

w Yi osɛ́n lɔ́ zán gbɔ̀n xóɖɔxɛ́mè 
kpó nukplɔ́nmɛ̀ kpó dali.
   
wJla osɛ́n lɔ́ kpé ná kɔmɛ̀gán lɛ 
ná ye ní do yízán.
 
wLa acɛkpikpa mɛjitɔ́ tɔn kpó 
osɛ́nba e na xò osɛngbatɔ́ lɛ 
kpó.

wKplɔ́n nu togun lɛ̌ ye ní dó nɔ 
gbàkpá na mɛ̀ kpladó osɛ́nmɛ̀ji-
jɛ.

wƉɔxó xɛ́ yɔkpɔ́ lɛ bo kplɔ́n nu 
yě ye ní dó nyí acɛ̀ yelɔsú tɔn 
xɔtɔ́.
 
w La bo ɖe alixo ná mɛ̀ ɖě to 
awuvɛ mɛ̀ lɛ̌ hlán azɔnxwé ɖě 
jɛxɛ́.

w Ze nuwaɖokpɔ́ sín tito ɖe ɖayi 
ɖo dɔ̀n nuyiwatɔ́ osɛ́n exe dali 
tɔn lɛ̌ ɖó kpɔ́.

Gbeta nuyiwa tɔn

Xogo 2 tɔ́ :Tito lɛ̌
Agomɛ̀ titán : Ovíhwɛɖɔtɔ́

Bɛkplí : Nu ɖê osɛ́n ɖɔ

	 Ovíhwɛ̀ɖɔtɔ́ wɛ̀ɖo acɛ̀ ná ɖɔ ovíxó lɛ̌kpó.

	 Mɛɖekpekpe sɔgan gbàkpá ná ovihwɛ̀ɖɔtɔ́ lɛ kpladó 
ovicɛgbigba. Ovíhwɛɖɔtɔ́ lɛ lɔsú sɔgan ylɔ́hwɛ̀ ná yeɖe ní ye 
mɔ̀doná ovíxó ɖé.

	 Ovíhwɛ̀ɖɔtɔ́ lɛ̌ ɛ̌ tìn to hwɛɖɔ̀tɛ̀n. 

	 Osɛ́n lɛ ɖeta ná nugbó, amɔ̌ ovíhwɛ̀ yiylɔ́ kaví okpag-
bigba ná mɛ̀ kpladó ovixó ma su. Mɔjanwɛ ovíhwɛ̀ɖɔtɔ́ lɔsú ní 
ylɔ́hwɛ̀ ná eɖe ma su, titewungbe ɖě osɛ́n lɔ cɛcɛ bɛ azɔ̌n wutu.

ƉƆDEGO :

wKplɔ́n nu togun kpladóo-
víhwɛ̀ɖɔtɔ́  sinazɔ̀n.

Gbeta nuyiwa tɔn



Agomɛ̀ 2 tɔ́  :  Tito kpaa lɛ̌

Bɛkplí : Nu ɖê osɛ́n ɖɔ

	 Ní  asú kpó asì kpó gbɛ yeɖe kavi bo ma sɔ́ to kpɔ́, 
ɖokpo yetɔn sɔgan kànwe hlán hwɛ̀ɖɔtɔ́gán kaví ovíhwɛ̀ɖɔtɔ́ do 
byɔ́ oví hihɛn. Akpo atɔ̀n (3000) wɛ̀ é na su to wegbóhɛntɛ̀n 
hwɛɖɔ̀tɛ̀n lɔ́ tɔn bo ɖó byɔ́. Ní ohwɛ̀ lɔ́ ɖiɖɔ bɛ́, hwɛɖɔtɔ́ ná ylɔ́ 
mɛjitɔ́ awe lɛ̌ kavi mɛɖekpekpe e mɔ̀ nu jɛ̀ xó lɔ́ go. E sɔgan byɔ́ 
ɖɔ̀ ye ní bayi dodínnanu to togun mɛ̀. Tò dodinnanu lɔ́ godo, e 
sɔgan zé oví lɔ́ ɖó así ná mɛ̀ ɖě ylɔ́ hwɛ̀ lɔ́ kavi mɛjitɔ́ awetɔ́ kaví 
ná mɛ̀ɖevo ná ɖagbe oví lɔ́ tɔn. Ní e yi gbɔn mɔ̌, ye singan vɔ́ 
ohwɛ̀ lɔ́ ylɔ́.
 
	 Mɛjitɔ́ ɖě si ovi lɔ́ ma te sɔgan byɔ́ ɖɔ̀ ye ní ɖyɔ́tɛ̀n ná 
oví lɔ́ ní nɔtɛ̀n etɔn lɛzun awovinú ní ɛ̀n.

	 Kɛɖɛ ɖi ɖě e te ná ovíhihɛn, kpladó nuɖukwɛ́ oví tɔn, 
tito ɖokpolɔ́ wɛ̀ ye ná xòdó.  

	 Mɛjitɔ́ lɛ ma mɔ̀do ná tito lɔ́ tawun ɖé.

	 Kpladó ovihihɛ̀n mɛjitɔ́ ɖokpó nɔ̀ gbɛ́ ohwɛylɔ́ mɛjitɔ́ 
awetɔ́ ɖó hɛnnuwalɔ lɛ̌ ma ɖikě wutu.

	 Akwɛzizán kpó dindɛn tito lɔ́lɛ tɔ̀n nɔ ku-awakan ná 
asú kpó asì kpó. Togùn lɛ̌ ma mɔ̀do ná tito exelɛ̌ sɔmɔ́ ɖé. E nɔ 
ya bɔ̀ mɛjitɔ́ ɖe ɖoná ná nuɖukwɛ́ ma nɔ sú ɖó hwenu. Ye nɔ 
ɖè sɔ́n axɔluzɔ̌́nwatɔ́ lɛ sín sunkpalikwɛ́ mɛ̀ hwɛkpó e nɔ jɛ ye 
sí. E ka nɔ vɛ́-awu ní do nyí bibayi ɖó mɔ́ ná alɔnuzɔ̌nwatɔ́n lɛ 
ɖó ye ma nɔ̀ yí kwɛ́ hwɛhwɛ bo ma ka sɔ́ ɖó akwɛsɛɖokpotín 
ɖé. Mɛjitɔ́ ɖě ma to oví lɔ́ hɛ̀n ná gɔ́-alɔ̀ ná mɛjitɔ́ awetɔ́ kpladó 
amasinkwɛ́, wexɔmɛkwɛ́, azɔ̌nkplɔ́nkwɛ́ kavi akwɛzizán ɖevo lɛ̌ 
oví lɔ́ tɔn. Ní oví lɔ́ hwɛ́n, nuɖukwɛ́susu ma sɔ́ nyí dandan ná 
mɛjitɔ́ e to susu ɖayi ba.

	 Ekawakpòɖɔ̀ ní ovi lɔ́ tɛ 
nyí mɛxó bo ma sɔgan zǎn akwɛ ná 

ƉƆDEGO :

wKplɔ́n nu togun kpladó 
tito lɔ́.

wKplɔ́n nu togun lɛ̌ ɖó acɛ̀ 
nado ylɔ́ hwɛ̀ tɔn jí.

wƉɔxó kpó mɛ̀ kpó ná tito 
lɔ́ ni do jɛ̀ vɔnu.

wKplɔ́n nu mɛjitɔ́ lɛ kpladó 
azɔ̌n yetɔn hlán yɔkpɔ lɛ.

wKànyixa otódɔ̀nnámɛ̀ tò 
hwɛ̀nukɔn tɔn ná mɛjitɔ́ e 
ma nɔ̀ sú nuɖukwɛ́ oví tɔn 
lɛ̌. 

Gbeta nuyiwa tɔn

Agomɛ̀ 3 tɔ́ : Tito osɛ́n tɔn lɛ̌ 

Bɛkplí : Nu ɖê osɛ́n ɖɔ

	 Mɛɖekpekpe sɔgan gbàkpá ná kpɔnɔ̀ kavi hwɛ̀ɖɔtɔ́ lɛ 
kpladó ovicɛgbigba. Ovíhwɛɖɔtɔ́ lɛ lɔsú sɔgan ylɔ́hwɛ̀ ná yeɖe 
ní ye mɔ̀doná ovíxó ɖé.

	 Ye wle-awu osɛ́n tɔn nadó glɔ́n mɛ̀ ɖě gbakpa nujagɔ 
ɖé tɔn kpladó ovíxó lɛ̌. 

Osɛ́n lɛ ɖeta ná nugbó, amɔ̌ ovíhwɛ̀ yiylɔ́ kaví okpagbigba ná 
mɛ̀ kpladó ovixó ma su. Mɔjanwɛ ovíhwɛ̀ɖɔtɔ́ lɔsú ní ylɔ́hwɛ̀ ná 
eɖe ma su, titewungbe ɖě osɛ́n lɔ cɛcɛ bɛ azɔ̌n wutu.

ƉƆDEGO :

wNá akɔ́nkpikpan mɛ̀ ná ye ní 
ylɔ́hwɛ̀ kaví bo gbàkpá ná mɛ̀ 
kpladó ovicɛgbigba.

wKpágbànamɛtɔ́ lɛ giglɔ́n to 
osɛ́nlɔjí ní nyí nugbo.

wKplɔ́n nu togun lɛ̌ ɖó tito 
osɛ́n tɔn e kunkpla ovicɛgbig-
ba lɛ̌ jí.

Gbeta nuyiwa tɔn 



	 Osɛ́n ɖě ɖɔ̀xó dó gbɛtɔ́ lɛ kpó hɛ́nnu lɛ̌ kpó go 
kpoɖɔ̀ osɛ́n e kunkplá acɛ̀ yɔkpɔ́ lɛ tɔn nyi ́ alyannú osɛ́n 
tɔn bo dawacɔ́n yɔkpɔ́ lɛ jí kpladó acɛ̀ yetɔn gbigba kaví 
adán ɖě nɔ gbò yě lɛ̌ to hɛ́nnu mɛ̀. Egbesɔ-egbesɔ hɛ́nnu 
lɛ̌ to awuvɛ́ hɛ́nnukàn, acɛ̀ mɛjitɔ́ tɔn kpó oguɖuɖu kpó 
tɔn mɛ̀ tò Benɛto mɛ̀; enɛlɛ̌ nɔ nyí afɔ̀klɛ́nnú e ná hɛ̀n 
yě klán lɛ kavi sunnu kpó nyɔnu kpó e nɔ̀ jlokoko bo mɔ 
yeɖe lɛ̌.

	 É jɛ̀ ɖɔ̀ ye ní nywɛ̀ ɖɔ̀ oví ɖě to hɛ́nnu enɛ́halɛ mɛ̀ 
sín oxó ma kpa ɖiɖɔ̀. Gbetakɛ́n ɖelɛ́ tîn to osɛ́n e kunk-
plá acɛ̀ yɔkpɔ́ lɛ tɔn kpoɖɔ̀ osɛ́n ɖě ɖɔ̀xó dó gbɛtɔ́ lɛ kpó 
hɛ́nnu lɛ̌ kpó go mɛ̀ bo ɖeta ná tito ɖê ye ná zeɖote nádo 
kpenukún yɔkpɔ́ enɛlɛ̌ go. 
  
	 Tito ɖaxó otò tɔ́n hlán oxwè 2025 wɛ̀ nyí ɖɔ̀ yɔkpɔ́ 
lɛkpó ní nɔ̀ gbɛ̀ tò hɛ́nnu, togùn kpó axɔlú sín tito awubɔ 
tɔn mɛ̀ ma klɛ́n-afɔ̀ ɖó awuvɛ́ kaví adangbomɛ̀ ɖekpekpe 
gò kpó alɔgɔ̌ nuyiwatɔ́ lɛkpó tɔn kpó.

	 Enɛwutu, nu yɔyɔ ɖě tîn to osɛ́n ɖaxó è kunkplá 
yɔkpɔ́ lɛ sín acɛ̀ mɛ̀ yí ì dó bayí alinyannú awadacɔ́n yɔk-

Xóvivɔnu
pɔ lɛ jí tɔn titewungbe ɖokpó kpladó :
- ovíwɛ̀ndido trɔ́n azǎn 10 (awǒ) yi azǎn 21 (ko nukún 
ɖokpó),
- azɔ̌n mɛjitɔ́ lɛ tɔn hlán oví yetɔn lɛ̌,
- yɔkpɔvú sɔgan ylɔ́ hwɛ̀,
- vihwɛɖɔtɔ́ lɔsú sɔgan ylɔ́ hwɛ̀ ná eɖe ní e mɔ̀ numasɔg-
be ɖé kpladó ɖagbe oví tɔn,
- osɛ́nnuwiwa yɔyɔ lɛ (nubyɔɖù, vɔdoná ví, ayɔɖiɖe xɛ́ 
ovivú, kanlin ɖe dó oví jí ní do ɖoxó xɛ́ ɛ),
- osɛ́nba sisyɛ́n lɛ.

	 Amɔ̌, ní osɛ́n exe ná w’azɔ̌n ganjí, mɛlɛ̌kpó wɛ̀ ná 
xalɔdo bo w’azɔ̌n ɖě nyí etɔn.

	 Nuyiwa exelɛ̌ sɔgan zɔ́n bɔ awadacɔ̌n yɔkpɔ́ lɛ jí 
ná nyí nugbo bo na nyí alɔgɔ́ ná mɛjitɔ́ to azɔ̌n yetɔn lɛ̌ 
lixoji : 
- kplɔ́n nu tò ɖó alɔwiwle axɔluxwé tɔn jí kpóɖɔ̀ ovízɔ̌n 
máwa to mɛjitɔ́ lɛ cɛncɛn. 
- Ná awúya dotôzɔ̌nwatɔ́ lɛ (vijinamɛtɔ́, dotô mɛgokpɔ́ntɔ́, 
dotôgán) ye ní nɔ ɖɔxó ná vinɔ lɛ̌ to adɔgojijlɛ́ hwenu 
kpladó asú lɛ ni yígbe ná òxò lɔ́ kpóɖɔ̀ oví nyikɔ niná do 

axɔlúwema mɛ̀ to jijihwenu.
- Mɛ̀nɔ̌zosɛkpɔ́xó kpó oxó titewungbe ɖevo lɛ̌ kpó ná 
okplɔ́n oví tɔn ná nɔ ɖó ɖiɖɔ mɛjitɔ́ lɛ kpó yɔkpɔ́ lɛ kpó 
cɛncɛn.
- Xóɖɔ tò mɛ̀nɔ̌zogbemɛ̀ sín tito ze ɖayí to hɛnnu mɛ̀, vla-
vo ye sɔgan ɖó hudo etɔn.
- Kplɔ́n nu hɛ́nnu lɛ̌ ná ye ní ma yí nutindó ɖě ye ná zǎn 
ná oví lɛ ɖó bayi yetɔn titi blǒ.

- Ze nuwaɖokpɔ́ sín tito ɖe ɖayi ɖó dɔ̀n nuyiwatɔ́ osɛ́n 
exe dali tɔn lɛ̌ ɖó kpɔ́.
- Yi osɛ́n lɔ́ zán gbɔ̀n xóɖɔ̀xɛ́mè kpó nukplɔ́nmɛ̀ kpó dali.
- Kplɔ́n nu asú kpó asì kpó ɖě tò kiklanlɔjí lɛ kplaɖó azɔ̌n 
yetɔn lɛ̌ hlán oví yetɔn lɛ̌.
- Ná akɔ́nkpikpan yɔ́kpɔ́ ɖě to awuvɛ́ mɛ̀ lɛ̌ na yì sɔgan yì 
mɔ̀ ɖɔ̀xɛtɔ́ oxwé enɛlɛ̌ tɔn to tolaví yetɔn mɛ̀. 

